
Facal Toisich

Tha sinn an dochas gum bi na Duilleagan seo gur ruigsinn slan
fallainn agus gu bheil sibh @’ gabhail tlachd ann an tighinn an
t-samhraidh. Ged a tha mi cinnteach gum bi aighear na raithe
—nach e seo a’ chiad samhradh as aonais bhacaidhean @’
Chorona-bhiorais? — a’ toirt beagan cofhurtachd dhuibh, ’s docha
gu bheil sinn cuideachd a’ faireachdainn mi-riaraichte le
crannchur an t-saoghail.

Mothaichidh an neach-leughaidh guriad cogadh agus sith a
bhios a’ ruith mar urlair tron iris. Chan iongnadh sin agus cogadh
bruideil a’ dol air adhart anns an Ucrain a tha cho mor air aire
sluagh Bhreatainn. Chan e siud an aon cogadh bruideil a’ tha a’
dol anns an t-saoghal agus tha sinn ag Urnaigh gun tig an latha
nuair a chithear deireadh gach aimhreit dhan leithid. Leughaidh
sinn anns an t-Searmon Bheag mar ‘is beannaichte luchd-
déanamh nasithe’.

Maille ri sith tha tearmann agus comaraich. Tha co-dhiu aon
choig millean fogarrach — aireamh sluagh na h-Alba - air
teicheadh as an Ucrain, le barrachd na sin air teicheadh on
dachannan. Tha nas motha buileach a’ fulang goirt ann an
Eaman. Chisibh anns an Dealbh crois a bha mar chomharra air
comaraich seann mhanachainn aig an robh ceangal ris an naomh
Eonan (Adomnén). Bha Eonan aithnichte airson an lagh arinn e,
Cain Adomnadin, a thug dion dhaibhsan nach eil ri comhrag ann
an cogadh. Le naidheachdan uamhasan an aghaidh shiobhaltach
a nochdadh as an Ucrain, tha teagasg Ednain cho beantainneach
an-diugh agus a bha e san t-7mh linn.

Cuideachd anns an iris seo, tha colbh Ur a-mach air a’
Ghaidhlig chlasaigeach ann. Bha fear dhen luchd-leughaidh
againn a’ sireadh an aon seorsa cuilbh ’s a bhios sinn ag
ullachadh dhaibhsan a tha ag ionnsachadh na Gaidhlig, no nach
eil cho cofhurtail a bhith ga leughadh. Mar sin tha Donnchadh gu
bhith a’ coimhead air sgriobhainnean anns a’ chanan aosmhor
sin anns na h-irisean air thoiseach oirnn, a’ toirt dhuinn beagan
co-theacsa agus cuideachaidh.

Leis gach uile dhurachd
Donnchadh Sneddon, Dun Eideann
Liam Alastair Crouse, Uibhist a Deas

Crois Manachainn Dhuil ann an Apainn nam Meinnearach

Bha a’ chrois seo, aon de cheithir air tus, a’ comharrachadh seann
chomaraich, air an robh An Teagarmachd. Anns an t-seann aimsir, bha
teagarmachd, facal eile air comaraich, steidhichte timcheall air
manachainnean, agus aiteachan beannaichte eile. Thigeadh daoine a
bha fo gheur-leanmhainn a shireadh dion agus cobhair ann. Tha a’
chrois agus an teagarmachd seo rin lorg ann an Dul, faisg air Obar
Pheallaidh. Tha ceangal aig sgire Bhraghad Albainn ri Naomh Eonan,
no Adhamhnan (1+704), agus tha beul-aithris na duthcha seo ag innse
gun deach Eonan a thiodhlacadh aig a’ mhanachainn seo.



Gaidhlig Shimplidh

Aig an am sgriobhaidh, tha cogadh air a bhith anns an Ucrain fad mios. Chan
eil fhios againn cuin a thig e gu crioch. Ach tha eagal oirnn gum mair e fad greis
eile fhathast. Chaidh na miltean a mharbhadh, a ledonadh agus fhuadachadh

on dachaighean. Chaidh bailtean a sgrios. Anns an Ruis tha an stait a’ bagairt
air an fheadhainn a tha an aghaidh a’ chogaidh. Thuirt losa Is beannaichte

luchd déanamh na sithe, oir théid clann Dhe a ghabhail orra. (Mata 5: 9) Tha sinn
ag urnaigh airson nan uile a tha ag obair airson sith anns an Ucrain, agus gu
sonraichte airson luchd-iomairt anns an Ruis, a tha gan cur fhéin ann an cunnart
airson na sithe. Tha sinn ag urnaigh gun tig sith, agus sith le ceartas anns an
am riteachd. Tha sinn ag Urnaigh airson cofhurtachd dhan a h-uile duine a
thari bron, a tha a’ fulang agus a tha ann an suidheachaidhean mi-chinnteach
agus eagallach air sgath cogaidh, ge b’ e anns an Ucrain, ann an Siria, lorac,
Afganastan no aite sam bith far a bheil stri agus foirneart. Tha sinn ag urnaigh
gum fosgladh an Tighearna ar cridheachan dhan a h-uile duine a tha ann am
feum, agus gun deanamaid nas urrainn dhuinn airson sith a chur an gniomh.
Mar a tha an laoidh ag radh, Déan mi am chladhan dhe do shith.

Beagan cuideachaidh

théid X a ghabhail air Y - X will be called Y

luchd-iomairt - activists

cofhurtachd - comfort. You may also see the older spelling comhfhurtachd.
ribron - in sorrow (lit. “sorrowing”)

cuir an gniomh - practice, put into effect

cladhan - channel (for water)

Gaidhlig Chlasaigeach

Dh'iarr fear dhen luchd-leughaidh againn an colbh ur seo a thoiseachadh, &’
freagairt air na th’ againn do luchd-ionnsachaidh le Gaidhlig Shimplidh, a bhith
a’ coimhead air storas agus beartas na Gaidhlig o na linntean a dh’fhalbh, a
chaidh a sgriobhaidh ann an Gaidhlig a tha ealanta agus grinn, ach rudeigin
doirbh dhuinn a leughadh san latha a th’ ann. Toisicheamaid le da rann o
Urnaigh an Tighearna mar a nochd e ann an riochd bardachd ann am Foirm

na h-Urrnuidheadh, leabhar-urnaigh na h-eaglaise ath-leasaichte le Seon
Carsuell, Easbaig nan Eilean ann an 1567. B’ e sin @’ chiad leabharann an
Gaidhlig a chaidh fhoillseachadh ann an cld ann an Alba no Eirinn, agus tha e
sgriobhte anns an dualchainnt litreachail a chleachd an t-aos-dana, na daoine
foghlaimte a shaothraich mar lighichean, seanchaidhean, luchd-lagha agus
mar sin air adhart do na cinn-chinnidh anns an da dhuthaich.

Ged nach b’ e file (bard proifeiseanta) a bh’ ann an Carsuell fhéin, tha e
soilleir gun robh e eolach gu léor air bardachd chlasaigeach, na doighean a bh’
aig na fili, a’ mheadaireachd a bhiodh iad a’ cleachdadh, ris an canar filiocht na
scol leis na h-Eireannaich. Anns an dan a rinn Carsuell air Urnaigh an Tighearna,
chithear mar a bha an da chuid an creideamh ath-leasaichte agus cultar
clasaigeach nan Gaidheal a’ tighinn comhla ann an meadhan an t-siathamh linn
deug. A-reir coltais b’ e Carsuell fhéin a rinn e, ach faodaidh a bhith gun robh e @’
togail air dreachd a bh’ ann na bu thraithe sna meadhan aoisean.

Aon rud a tha a’ cordadh rium gu sonraichte, s e mar a tha Carsuell &’
cleachdadh da phaidhir “s/d” anns an dara rann: sonas/ donas, sith/ dith.

Ar n-Athair-ne atd ar néamh,

6s é mo ghean bheith 'gud ghairm,
ag sin mo bheatha is mo bhrigh,

go madh beandaighthe, a R, th’ainm.

Inte até sonas is sith,

gan donas, gan dith go bréth;
go dti do righe is do reacht.
go sgaoile do cheart ar chach.

gean - miann, no tlachd, seach trum no a leithid mar a tha e &’ ciallachadh an-

diugh

go madh beandaighthe - .i. guma beannaichte

Inte - innte, .i. ann an néamh (a tha boireannta)

go dti - a dh'ionnsaigh. Tha go dti ann an Gaidhlig na h-Eireann fhathast.
Gheibhear an leabhar, Foirm na n-Urrnuidheadh, deasaichte le RL Thomson,

on Scottish Gaelic Texts Society.

Searmon beag

Sith tha mi a’ fagail agaibh, mo shith sa tha mi a’ toirt dhuibh. Chan ann mar a
bheir an saoghal a tha mise a’ toirt dhuibh. (Eoin 14: 27)

Chi gach neach againn gu bheil sith gann anns an t-saoghal anns an latha
ath’ann. Tha cogaidhean ann, ag adhbhrachadh bais do na miltean agus
fulangasan do mhiltean eile anns an Ucrain, an Eaman, Siria, Afganastan agus
aiteachan eile. Agus, ann an cridheachan iomadh neach tha aimhreit agus
an-fhois mu iomadh rud - slainte agus sabhailteachd fo chomhair Covid-19,
cosgais bith-beo a’ sior-fhas nas airde cho luath, agus miltean a’ dol o0 mhios
gu mios gun fhios dé niiad airson na bilean a lionadh, am mal a phaigheadh
agus an teachd-an-tir fhaighinn. Am measg nan rudan seo, thalosa ag radh gu
bheil e a’ toirt dhuinn sith; agus chan ann a-mhain sin, ach sith ann am meud
agus ann an inbhe nach faighear bhon t-saoghal. ’S e a tha sin a’ faighinn an
seo ach sith eadar sinn fhein agus Dia - ar réiteachadh ris tro shaor-ghras Dhe
ann an lobairt Chriosd. Aig an aon am, tha sinn a’ faighinn daimh ur eadar sinn
fhein agus ar co-chreutairean, oir bidh gradh agus co-chomann eadarainn.

Ma ghabhas sinn ri gras Dhé, bidh e a’ leantainn o sin gum bitheamaid beo
ann an sith le ar coimhearsnaich. Is beannaichte luchd-déanamh na sithe, thuirt
losa, oir théid clann Dhé a ghabhail orra. Agus tha Soisgeul Edin ag innse dhuinn,
dhan fheadhainn a ghabh ris [.i. ri 1osal, dhan fheadhainn a chreid na ainm, thug
e dhaibh coir a bhith nan cloinn do Dhia. Mar sin, tha dluth-cheangal ann eadar
gabhail rilosa, ri soisgeul a’ ghrais, ri Facal Dhé mar a nochd e dhuinn air an
talamh ann am pearsa losa (.i. ar réiteachadh ri Dia) agus a’ déanamh na sithe (.i.
ag obair airson réiteachadh eadar daoine air an talamh, agus nar beathannan
fhein). Tha an da chuid nan comharran do chlann Dhé. Tha sith losa a’ fantainn
agus ag obair annainn, ag obair tro ar beathannan, a’ fas. Chan ann marsin a
tha sith mhi-sheasmach an t-saoghail, stéidhichte air neart poileatagach, air
storas, air smachd. ’S ann air gradh, gradh do-thuigseach, gradh do-labhairt,
lan-ghradh Dhe air nach tig atharrachadh no sgail tionndaidh a-chaoidh a tha
sith losa steidhichte. Abair gu bheil sinn uile, agus an saoghal, feumach air an
t-sith sin an-diugh!

Leirmheas leabhair

Domhnall E. Meek, Eadar Cedl is Corona (Inbhir Nis: CLAR, 2021), £11.99

Tha mac-meanma farsaing aig Domhnall E. Meek, agus bidh a chuid
bhardachd a’ sruthadh riiomadh rubha, eadar Tioradh agus Rioghachd Néimh:
eachdraidh, dualchas agus duthchas, slighe a bheatha fhéin, polytunnels,
creideamh agus caran an t-saoghail. Tha an seo cuideachd rannan a rinn e
mar chuimhneachan air caraidean nach maireann, agus air John Hume, a rinn
obair mhor airson na sithe ann an Eirinn a Tuath, agus Asad Shah, fear aig an
robh buth ann an Glaschu agus a chaidh a mhurt ann an 2016 air sgath ’s gun
robh e a’ guidhe bheannachdan na Caisge air Criosdaidhean. 'S ann an cruth
tradaiseanta a tha a’ mhor-chuid de na h-orain an seo, ann am measgachadh
de mheadaireachdan, ach tha grunn ann cuideachd ann am foirm nas saoire.



Tha cuid de na h-orain a’ meorachadh air atharrachaidhean a thainig air
beatha a’ bhaird agus beatha an t-saoghail ri linn Covid-19. Chaidh a’ mhor-
chuid de na dain a dhéanamh mus robh sgeul idir ann air a’ ghalar sin, ach tha
grunn orain ann air a’ chuspair seo, cuid dhiubh éibhinn (“Bursday Party Zoom”,
“Cha Chluinn Thu Ach Corona”) agus cuid eile a’ déiligeadh ris an staing ann an
doigh nas solamaite (“Ainglean na Slainte”, “Na Miltean”).

Ach dhomh-sa is e an dan as fhearr leam anns an duanaire laoidh air a
bheil “An Eaglais Fhalamh”, a rinn am bard anns an Fhaoilleach 2021, nuair
a bha na h-eaglaisean a’ fosgladh an dorsan a-rithist, beag air bheag. B’ e
gle bheag de dhaoine a bha a’ frithealadh na seirbheise air an t-Sabaid anns
an deach am bard dhan eaglais, agus tha e a’ cur an céill cho nednach agus
dubhach ’s a bha e a bhith ann: gun seinn is gun fhonn, bu lom bha an t-ait}/ ‘s
am beagan a bh’ againn gun fhacal ga radh.

Bha e a’ coimhead mu thimcheall air an eaglais, a’ faicinn nan suidheachan
falamh far am b’ abhaist a chairdean a bhith nan suidhe, ag Urnaigh agus a’
seinn mar bu nos dhaibh. Bha mo chridhe fo smalan, is m’ aigne fo sgail,/ ‘s mi
‘g ionndrainn gach caraid bha taiceil nam spairn. Tha mi cinnteach gum biodh
feadhann ann am measg an luchd-leughaidh a dh’aithneachas mara bhae a’
faireachdainn nuair a thill iad dhan eaglais airson a’ chiad uair as deidh am a’
ghlasaidh, anns an eadar-shaoghal anabarrach sin anns an robh sinn, le cas
a’ fuireach ann an linn a’ ghalair, agus cas a’ falbh dhan t-saorsa a bha sinn ag
iarraidh agus a bha againn roimhe.

Ach nuair a chuala e searmon air Philipianiaich 1: 1-11, thuig e mun
ghras a tha againn ann an cuideachd na h-eaglaise - faicseannach agus neo-
fhaicsinneach, an fheadhainn a tha ann a-nis agus an fheadhainn a chaidh
romhainn air an t-slighe, an fheadhainn a tha ri ar taobh agus an fheadhainn
a tha fhathast nan taighean fa-leth: ‘s na miltean ‘s na ceudan a’ gleusadh an
dain,/ ‘s am beagan a bh’ againn, bha sinne nam pairt. Faisg oirnn no fad as, bidh
iad uile a’ seinn agus ag urnaigh ann an co-sheirm, agus b’ e an tuigse seo a lion
cridhe a’ bhaird le aoibhneas is dochas. Chan eil Domhnall Meek a’ cleachdadh
na h-abairte fhéin “co-chomann nan naomh” anns an laoidh seo, ach cha chuala
mi agus cha do leugh mi a-riamh an teagasg sin o Creud nan Abstol air a churan
ceill cho soilleir agus cho brighmhor’s a tha againn anns an dan seo.

Buidhnean Leughadh
a’ Bhiobaill

le Caoimhin O Donnaile, An t-Eilean Sgitheanach

Tha da choinneamh leughadh a’ Bhiobaill a’ dol gach seachdain air Zoom, ’s
iad air an stiuireadh le Donnchadh Sneddon: buidheann de luchd-toiseachaidh
na Gaidhlig gach Dimairt aig 6f (tro mheadhan na Beurla), buidheann de na
h-adhartaich gach Diardaoin aig 6f (tro mheadhan na Gaidhlig).

Thoisich na buidhnean seo cha mhér cho luath ’s a thainig glasadh-
sluaigh @’ Chovid oirnn ann an 2020. Tha iad air a bhith cho feumail ’s cho
soirbheachail, ge-ta, a’ tarraing daoine comhla bho fad is farsaing, gu bheil
mi an duil ’s an dochas gun cum iad a’ dol a-nis gu siorraidh! 'S ann a gach
cearnaidh de dh’Albainn a tha a’ mhorchuid a bhios a’ gabhail pairt, ach tha
feadhainn a’ tighinn a-steach cuideachd bho Shasainn, Albainn Nuaidh, Brasil,
Argentina, na Staitean Aonaichte agus Nirribhidh.

Bidh sinn &’ cur tus air a’ choinneimh le Urnaigh, mar as trice bho chuideigin
eadar-dhealaichte gach seachdain, agus an uair sin ag obair tro theacsa a’
Bhiobaill. Bidh Donnchadh a’ dol timcheall na buidhne ann an cearcall, a’ gairm
air gach duine mu seach earrann a leughadh agus a eadar-theangachadh
gu Beurla. Tha e lan-cheadaichte do dhuine fuireach 'na thost ag eisteachd,
ge-ta, mura bheil e a’ faireachdainn comasach gu leor gus leughadh no eadar-
theangachadh a dhéanamh, agus bidh daoine uaireannan a’ deanambh sin.

Tha sinn ag obair leis an eadar-theangachadh ur Gaidhlig den Tiomnadh
Nuadh, a tha uile air-loidhne aig bible.com. Tha buidheann an luchd-
toiseachaidh ag obair tro na soisgeulan, soisgeul Mharcais an-drasta. Tha na
soisgeulan nas fhasa rin tuigsinn oir tha an canan nas simplidh, agus cuideach
tha sinn uile gu math eolach orra. Dh’obraich buidheann nan adhartach tro
Ghniomhan nan Abstol, far nach robh an canan ro dhoirbh, ach tha sinn a-nis
ag obair tro litrichean Phoil, far a bheil an canan gu tric toinnte gu leor. Bho
bhith gan leughadh agus gan tuigsinn sa Ghaidhlig, tha sinn gu tric, saoilidh
mi, a’ faighinn tuigsinn orra nach fhaigheamaid bho bhith gan leughadh sa
Bheurla a-mhain. Thoisich sinn cuideachd air pairt den uair a thide againn a
chur seachad air na Sailm, on a bidh sinn gan gu tric, ach tha gu leor annta a

tha doirbh ri thuigsinn an-diugh a thaobh gramair agus briathrachais.

Nam bu toigh leat pairt a ghabhail sna coinneamhan seo, cuir post-d gu
Donnchadh, sneddon.duncan®gmail.com. Cuiridh e air an liosta thu, agus
gheibh thu fiosrachadh gach seachdain air a’ phios a bhios sinn a’ leughadh,
agus air a’ cheangal Zoom. Chan eil feum sam bith a bhith an lathair a h-uile
seachdain. Faodaidh daoine tighinn agus falbh mar a thogras iad.

Nota an luchd-deasachaidh: Bhiodh e furasta gu leor a leithid de
bhuidheann-leughaidh a chur air doigh nur coimheasnachd fhéin, aghaidh ri
aghaidh, no air loidhne. Chan fheum sibh ach seomar-coinneachaidh, leth-
bhreacan dhen teacsa agus aon neach aig a bheil misneachd ann an leughadh
na Gaidhlig - uill, sin agus srubag! Tha fios gun robh buidheann mar seo a’ ruith
airson nan oileanach aig Sabhal Mor Ostaig aig aon am. Ma bhios a leithid ann
far a bheil sibh, no gum bi sibh am beachd buidheann mar seo a chur air doigh,
bhitheamaid airson cluinntinn ma dheidhinn aig Na Duilleagan!

Naidheachdan

An t-Urr. Calum Macleoid

Goirid mus do chuir sinn Na Duilleagan dhan chlo-bhualadair chuala sinn an
naidheachd duilich gun do chaochail an t-Urr. Calum MacLeoid as t-Earrach.
B’ ann a Bearnaraigh a bha e, agus bha e &’ fuireach ann an Uddingston.
Foillsichidh sinn iomradh-bais ceart anns an ath aireamh de na Duilleagan.

Am Bioball

Tha sinn toilichte an naidheachd a chur an céill gum faigh na Gaidheil am
Bioball ann an clo a-rithist am bliadhna-sa. Tha am Bioball air a bhith a-mach
a clo fad bhliadhnaichean, ach a-nis tha Comann Bhioball na h-Alba ag

obair air a churan clo a-rithist. 'S e an t-amas a th’ aca seo a dhéanamh air a’
bhliadhna seo fhéin, 30 bliadhna on a nochd an deasachadh ath-sgrudaichte
le Domhnall E. Meek ann an 1992. A bharrachd air a sin, tha an Comann ag
obair comhla ris a’ bhuidheann Faith Comes by Hearing gus An Tiomnadh
Nuadh a chlaradh ann an riochd fuaim. Bidh barrachd naidheachd againn aira’
phroiseict seo nas fhaide air adhart anns a’ bhliadhna.

Glaschu

Tha muinntir Eaglais Ghaidhlig Chaluim Chille ann an Glaschu ag amas

air cearcall comhraidh a chuir air doigh ann am Baile Mor nan Gaidheal.
Bheireadh sin cothrom do dhaoine an cuid Gaidhlig a chleachdadh, le bhiht &’
coinneachadh ri Gaidheil eile, agus aig an aon am tha e ag amas air an eaglais a
chur aig cridhe coimhearsnachd na Gaidhlig anns a’ bhaile. Tha na planaichean
aig ire glé thrath aig an am sgriobhaidh, ach tha sinn an dochas fiosrachadh a
bhith againn anns an ath aireamh de Na Duilleagan Gaidhlig.

DVD

Tha carn mor dhen DVD losa Fhathast rim faotainn!’S e fiolm a th’ ann a tha
steidhichte air Soisgeul Lucais, air a “dhubbadh” dhan Ghaidhlig. Cuiribh fios
do sneddon.duncan®gmail.com le ur sedladh puist airson copaidh fhaighinn
saor an asgaidh.



AM FEAR-DEASACHAIDH

Ma tha sibh airson naidheachdan no beachdan a chur dhan Sgioba Deasachaidh,

faodar post-d a chur gu sneddon.duncan®gmail.com.

Bardachd

Issu cé ro crochad,

ar Coimmdiu, ar n-gérat,

for cech n-duil do-résat

is 6g-rias-réracht.

[Ged a chaidh losa a chrochadh

dh’eirich a-rithist ar Tighearna, ar Gaisgeach,
thairis air gach duil a rinneadh leis,

ar Flor-Righ.]

- rann o Féilire Oengusso, 9mh linn

Adhbhar gaire

Sgeulachd steidhichte air claradh Sgoil Eolas na h-Alba, le cead.

Latha bha seo bha ministear a’ gabhail ceum. Thachair e ri &ildear,
Aonghas, agus thuirt am ministear, “tha mi air mo sharachadh; tha
rudeigin cearr orm.” “Carson? De tha cearr?”, dh’fhaighnich Aonghas.
“Uil, saoilidh mi gu bheil mi air an comas a chall searmon math a
libhrigeadh. Dé do bheachd fhein?” “Uil, a ministeir”, ars Aonghas,
“tha mi a’ smaointinn nach eil spionnadh gu leor anns na searmonan
agad. Nam bu mhise thusa, ghabhainn druthag bheag mus tiginn
a-steach dhan chubaid.” Chnuasaich am ministear air comhairle an
eildeir agus thainig e dhan cho-dhunadh gun robh e a cheart cho
math dha feuchainn. Air an ath Dhomhnaich, chaidh e a-steach dhan
eaglais, far an robh na dilsich abhaisteach nan suidhe ga fheitheamh.
Ghabh e druthag mus deach e a-mach a libhrigeadh an searmon, a

bha cuimseach math a reir coltais. Air an Domhnaich an déidh sin,
agus am facal air a dhol mun cuairt a’ bhaile gun robh piseach air
tighinn air searmonachadh a’ mhinisteir, bha tuilleadh dhaoine an siud
roimhe ga fheitheamh. Bha e air a dhoigh, agus ghabh e na dha uimhir
seach na ghabh e an t-seachdain roimhe. Agus bha an searmon aige
na b’ fhearr buileach. Air an treas Domhnach bha an eaglais lan. Bha
an druthag gu feum cinnteach, shaoil e, agus ghabh e an leth-bhotal
slan mus deach e dhan chubaid. Nach ¢ a libhrig an searmon. An
deidh na seirbheis, abair gun robh sogan air nuair a thachair e air
Aonghas, ag radh: “Nach robh an searmon math an-diugh?” “Ah,

bha, a mhinisteir,” ars Aonghas, “ach saoilidh mi nach b’ fhuilear

dhut an Fhirinn fhaighinn ceart an toiseach.” “An Fhirinn fhaighinn
ceart, dé idir a tha thu a’ ciallachadh a dhuine?”, “Uil, a mhinisteir,” ars
Aonghas, “b’ ann le clach a mharbh Daibhidh Goliath, chan e gun tug
e lidrigeadh dha leis na buillean!”

George MacDonald (fiosraiche), lan Paterson, (Neach-claraidh),
SA1970.83.B6, Tasglann Sqgoil Eolas na h-Alba, Oilthigh Dhun Eideann.
https://www.tobarandualchais.co.uk/track/65293

U .
rnaigh
A Thighearna, a Phrionnsa na Sithe,
ann an iomadh chearnadh dhen t-saoghail an-diugh,
tha na miltean a’ fulang air sgath cogaidh agus foirneirt.
Bas agus leonadh, bron agus fogairt,
bailtean air an leigeil, coimhearsnachdan air am briseadh,
eadar Siria agus an Ucrain, eadar Afganastan
agus an Eaman.
Thasinn a’ guidhe, a Thighearna, airson slanachaidh,
airson ceartais,
airson reiteachaidh far a bheil stri agus fulangas.
Agus tha sinn a’ guidhe airson do bheannachaidh
air luchd-déanamh na sithe,
agus airson fas do rioghachd fhein.

Amen.



